
Myndir mánaðarins

Gleðilega páska
Páskadag ber í þetta sinn upp á sunnudaginn 21. apríl og er óvenju 
seint á ferðinni. En það gerir auðvitað ekkert til, enda páskar engu 
að síður með tilheyrandi hátíðarhaldi og vonandi með sem lengstu 
páskafríi fyrir sem flesta. Kvikmyndahúsin bjóða að venju upp á 
úrval mynda úr ýmsum áttum og má þar fyrst telja forsíðumynd-
irnar tvær, Avengers: Endgame sem margir bíða mjög spenntir eftir 
og svo gamanmyndina Ömurleg brúðkaup 2 sem er framhald 
metaðsóknarmyndarinnar frá árinu 2014. Einnig verður boðið upp 
á ofurhetjugrínið Shazam!, tvo trylla, Pet Sematary og The Curse of 
La Llorona, tvær teiknimyndir, Undragarðinn og hinn týnda Hlekk, 
og svo rómantísku myndina Five Feet Apart.

5. apríl Shazam! Bls. 18
5. apríl Pet Sematary Bls. 20

12. apríl Ömurleg brúðkaup 2 Bls. 22
12. apríl Undragarðurinn Bls. 24
17. apríl Týndur Hlekkur Bls. 25
17. apríl Five Feet Apart Bls. 26
17. apríl The Curse of La Llorona Bls. 28
24. apríl Avengers: Endgame Bls. 30

Apríldagskrá bíóhúsanna:

Kíkið svo einnig á DVD- BluRay- og VOD-útgáfuna hinum megin í 
blaðinu, en þar má finna margar áhugaverðar gæðamyndir.

Finndu þá páskaungann og taktu þátt í leiknum!

Vinningshafar í síðasta leik, finndu sólina:

Lára Þorvaldsdóttir, Ásatúni 8, 600 Akureyri
Sveinn Logi Pálsson, Klukkuvöllum 42, 221 Hafnarfirði 
Andri Sævar Arnarsson,  Elliðavöllum 9, 230 Keflavík
Guðný Margrét Ólafsdóttir, Holtagerði 78, 200 Kópavogi
Tómas Dagur Atlason, Holtsgötu 1, 101 Reykjavík

Takk fyrir þátttökuna!

Viltu vinna bíómiða fyrir tvo í  
eitthvert kvikmyndahúsanna?

Leikurinn er ekki flókinn. Þú þarft að finna pínulítinn 
páskaunga sem villst hefur inn á eina síðuna hér 
bíómegin í blaðinu og lítur út eins og þessi:
Ef þú finnur ungann og vilt taka þátt í leiknum skaltu fara inn á 
facebook.com/myndirmanadarins og senda okkur rétta svarið með  
skilaboðum, þ.e. númerið á blaðsíðunni þar sem unginn er. Ekki 
gleyma að hafa fullt heimilisfang og póstnúmer með svarinu.

Frestur til þátttöku er til og með 21. apríl. Valið verður af handahófi 
úr réttum lausnum fljótlega eftir það og verða nöfn vinningshafa 
síðan birt í næsta tölublaði sem kemur út í lok apríl.

http://www.myndirmanadarins.is/
mailto:myndmark@islandia.is
http://facebook.com/myndirmanadarins

Ramy leikur vonda kallinn
Við sögðum frá því í síðasta blaði að 25. James Bond-myndin 
sem nú er í vinnslu og til stendur að frumsýna í apríl 2020, hefði 
hlotið heitið Shatterhand. Nýjustu fréttir af henni herma nú 
að ákveðið hafi verið að bjóða Bohemian Rhapsody-stjörnunni 
Ramy Malek að taka að sér hlutverk aðalandstæðings Bonds í 
myndinni. Þegar þetta er skrifað hefur ráðningin ekki verið 100% 
staðfest en þegar Ramy sjálfur var spurður út í málið á dögunum 
sagðist hann því miður ekki geta látið hafa neitt eftir sér um gang 
samningaviðræðna annað en það að það stæði ekki á honum að 
þiggja hlutverkið. „Já, auðvitað segði ég já við slíku boði enda 
um draumahlutverk að ræða fyrir mig. Mér finnst gaman að leika 
vonda kalla.“ Við sjáum hvað setur en búast má við tíðum fréttum 
af leikaravali í myndina á næstu vikum í viðbót við fastaleikarana 
Daniel Craig, Ralph Fiennes, Naomie Harris og Ben Whishaw enda 
eiga tökur myndarinnar að hefjast í apríl.

Tryllarnir gerir það gott 
Önnur mynd Jordans Peele á eftir hinni rómuðu Get Out, Us, sló 
heldur betur í gegn í kvikmyndahúsum þegar hún var frumsýnd 22. 
mars og fór um leið á spjöld kvikmyndasögunnar þegar hún halaði 
í kassann meira en 70 milljónir dollara á sinni fyrstu sýningarhelgi í 
Bandaríkjunum – og varð um leið önnur hrollvekja sögunnar til að 
gera það á eftir Halloween sem sló í gegn síðastliðið haust. Myndin 
hefur einnig hlotið mjög góða dóma flestra gagnrýnenda, er með 
8,0 í meðaleinkunn frá 53 gagnrýnendum á Metacritic þegar þetta 
er skrifað, og þykir nú mjög líkleg til afreka á verðlaunahátíðum 
þegar árið verður gert upp, rétt eins og raunin varð með Get Out 
sem var einmitt einnig frumsýnd í marsmánuði fyrir tveimur 
árum og skilaði að lokum hátt í 260 milljónum dollara í tekjur í 
kvikmyndahúsum. Eins og staðan er þegar þetta er skrifað lítur allt 
út fyrir að Us eigi eftir að gera enn betur og því er ekki að undra að 
fréttamenn séu þegar farnir að spyrja Jordan Peele hvað hann ætli 
að bjóða upp á næst. Engin svör liggja fyrir af hans hálfu en hann 
hefur samt gefið í skyn að hann langi til að halda áfram á sömu 
braut og vonar að þriðja mynd hans komi í bíó eftir tvö ár. 

Næsta hrollvekja sem frumsýnd verður er svo Pet Sematary sem  
gerð er eftir einni af bókum Stephens King og er kynnt hér aftar í 
blaðinu. Þær ánægjulegu fregnir bárust af henni rétt áður en þetta 
blað fór í prentun að fyrstu viðbrögð gagnrýnenda sem sáu hana á 
South by Southwest-hátíðinni 20. mars séu afar góð. Þannig sagði 
t.d. gagnrýnandi IGN, Jim Vejvoda, að þessi kvikmyndaútfærsla 
blési nýju lífi í söguna og væri ein besta mynd sem gerð hefur verið 
eftir bókum Stephens á meðan James Mottram hjá Total Film lofar 
því að aðdáendur Stephens og hrollvekja yfirleitt verði ekki fyrir 
neinum vonbrigðum. Þess má geta fyrir þá sem þekkja söguna að 
ákveðið var í samráði við Stephen að breyta endi hennar frá því sem 
var í bókinni og samnefndri kvikmynd sem gerð var eftir henni árið 
1989 þannig að jafnvel gamlir aðdáendur hennar eiga í vændum 
alveg nýja fléttu sem ekki hefur sést áður. Á myndinni hér fyrir ofan 
eru leikstjórarnir tveir, Kevin Kölsch og Dennis Widmyer, sem hljóta 
nú að bíða spenntir eftir að sjá hvort viðtökur almennings verði 
jafn góðar og viðtökur gagnrýnendanna sem séð hafa myndina.

Ryan Reynolds er Pikachu
Fyrsta leikna (eða hálfleikna) Pokémon-myndin er væntanleg í 
kvikmyndahúsin 10. maí og hafa stiklurnar úr henni notið mikilla 
vinsælda enda bráðskemmtilegar og bera með sér að von sé 
á góðri skemmtun. Myndin byggir að stórum hluta til á hinum 
gríðarvinsæla tölvuleik Detective Pikachu sem kom út 2016 og 
í aðalhlutverkum mennsku persónanna eru þau Justice Smith, 
Kathryn Newton og Ken Watanabe. Pikachu sjálfur fær hins vegar 
rödd og leikgleði Ryans Reynold lánaða og er óhætt að fullyrða 
eftir að hafa séð stiklurnar (þær eru þrjár, ein löng og tvær stuttar) 
að Ryan fari á kostum í talsetningunni. Myndin gerist í veröld þar 
sem fólk og Pokémonar búa saman og fjallar um það þegar þeir 
Pikachu spæjari og Tim Goodman taka höndum saman í leit að 
föður þess síðarnefnda sem hvarf sporlaust. Við segjum betur frá 
myndinni í næsta blaði en skorum auðvitað á alla Pokémon- og 
Ryan Reynolds-aðdáendur að kíkja á bráðskemmtilegar stiklurnar.



Mest seld í heimi
Nýjasta kynslóð Corollu er komin í þremur glæsilegum gerðum sem taka sig best út með þig undir 
stýri. Mátaðu þig við kraftmiklar Hybrid útfærslur hlaðbaksins, Corolla Hatchback; stallbaksins, 
Corolla Sedan eða langbaksins, Corolla Touring Sports. Hver er þín týpa? 

2 ára þjónustupakki fylgir með nýrri Corollu, viðskiptavinum að kostnaðarlausu.

Nú er 7 ára ábyrgð á öllum nýjum Toyota bifreiðum.

Bíllinn í þessari auglýsingu endurspeglar ekki endilega það verð og þann búnað sem tilgreindur er. Fyrirvari við 7 ára ábyrgð: Ökutækinu skal viðhaldið samkvæmt vörulýsingu  
og leiðbeiningum framleiðandans og ber eigandi  kostnaðinn við slíkt viðhald. Sé það ekki gert getur það valdið ógildingu ábyrgðar varðandi hluti sem þarfnast viðhalds.  
Gildir eingöngu um bíla sem fluttir eru inn af Toyota á Íslandi ehf. Birt með fyrirvara um villur.

Verð frá: 3.990.000 kr.

Toyota Kauptúni
Kauptúni 6

Toyota Akureyri
Baldursnesi 1

Toyota Reykjanesbæ
Njarðarbraut 19

Toyota Selfossi
Fossnesi 14 

 3+4 ÁBYRGÐ 2 ÁRA ÞJÓNUSTA

HÚN ER KOMIN AFTUR
NÝ COROLLA

http://sia.is/TOY

Sungið saman
Það bíða margir spenntir eftir 
að sjá myndina Rocketman eftir 
leikstjórann Dexter Fletcher sem 
væntanleg er í kvikmyndahúsin í 
lok maí, en hún fjallar eins og flestir 
ættu að vera farnir að vita um ævi 
tónlistarmannsins Eltons John. Það 
er Taron Egerton sem leikur kappann 
og leikur lítill vafi á því að hann sé 
frábær í hlutverkinu. Það sem margir 
hlakka líka til að upplifa er að Taron 
syngur sjálfur öll lögin í myndinni, 
þ. á m. mörg þekktustu lög Eltons 
í gegnum árin, og segir sagan að af 
öllum þeim fjölda listamanna sem sungið hafa þessi lög hafi enginn 
gert það jafn vel og hann. Á þessu fengu margir staðfestingu í 
árlegu fjáröflunarhófi Eltons John fyrir alnæmisrannsóknir sem 
haldið var á eftir Óskarsverðlaunahátíðinni þar sem Taron kom 
fram ásamt Elton og tók nokkur laga hans fyrir viðstadda. Voru 
myndirnar sem hér fylgja teknar við það tilefni. Þess má geta fyrir 
þá sem bíða spenntir eftir myndinni að á YouTube er að finna 
nokkur myndbönd frá upptökum og fleiru tengdu henni þar sem 
Taron tekur m.a. lagið í stúdíói og sýnir ljóslega hvað hann getur.

Leikur Oscar Snake?
Heiti myndarinnar Metal Gear Solid 
hringir væntanlega ekki bjöllu hjá öllum 
sem þetta lesa nema þeim sem spila 
tölvuleiki enda er þetta heiti á einhverri 
vinsælustu tölvuleikjaseríu allra tíma, en 
hún hóf göngu sína árið 1998 og telur 
nú tíu leiki. Ein aðalpersónan í þeim er 
málaliðinn Snake (eða Solid Snake) sem 
er meira en lítið harður nagli í höndum 
þeirra sem kunna að stjórna honum og 
bjargar málunum þegar vondir menn 
hafa sig í frammi og hóta öllu illu einhvers 
staðar í heiminum. Ekki er komið á hreint 
hver það verður sem leika mun kappann en eins og staðan er eru 
mestar líkur á að Golden Globe-verðlaunahafinn Oscar Isaac, sem 
Star Wars-aðdáendur þekkja vel sem Poe Dameron, taki hlutverkið 
að sér. Ekkert er á hreinu með frumsýningardag.

Godzilla snýr aftur!
Ef einhver hélt að japanska skrímslið Godzilla hefði sungið sitt síð-
asta þá er það tómur misskilningur því tvær nýjar myndir sem bera 
nafn hennar eru væntanlegar og sú fyrri í lok maí næstkomandi. 
Hún heitir hvorki meira né minna en Godzilla: King of the Monsters 
og er í leikstjórn Michaels Dougherty sem síðast sendi frá sér hina 
afar sérstöku „jólamynd“ Krampus. Michael skrifar einnig handritið 
í samvinnu við þá sömu og skrifuðu með honum handritið að 
Krampus, Todd Casey og Zach Shields, en sagan er óbeint framhald 
myndarinnar Godzilla sem var frumsýnd 2014. Þetta er um leið 
þriðja myndin í svokallaðri MonsterVerse-seríu þar sem áðurnefnd 
Godzilla var fyrsta myndin og Kong: Skull Island mynd númer tvö. 
í fjórðu myndinni, sem frumsýna á eftir ár, mætast síðan Godzilla 
og King Kong, en hún nefnist einfaldlega Godzilla vs. Kong. Á 
myndinn hér fyrir ofan má sjá þær Millie Bobby Brown og Veru 
Farmiga í hlutverkum sínum í myndinni.

Ný, frábær stikla úr Aladdin
Á dögunum var nýjasta stiklan úr Disney-myndinni Aladdin frum-
sýnd á netinu en hún er jafnframt tólfta myndin í svokallaðri „Live-
Action“-seríu sem sækir efnið í eldri teiknimyndir kvikmyndaris-
ans. Eins og búast mátti við inniheldur stiklan einstakt fjör og leikur 
lítill vafi á að myndin eigi eftir að njóta mikilla vinsælda þegar hún 
verður frumsýnd 24. maí. Eins og kunnugt er er það Guy Ritchie 
sem leikstýrir og í hlutverki andans sem hjálpar Aladdin að vinna 
ástir prinsessunnar Jasmine er Will Smith og verður gaman að sjá 
hvernig hann tekur sig út í þessu mikla ævintýri þar sem gríni er 
blandað við spennu og kryddað með tónlist og dansatriðum.



Gott ráð við kvefi 
og kinnholubólgu

Otrivin Menthol nefúði, lausn. Inniheldur xýlómetazólínhýdróklóríð. Bólgur og aukin slímmyndun í nefi, 
kinnholum og nefkoki. Otrivin Menthol 1 mg/ml er ætlað fullorðnum og börnum eldri en 12 ára. Lesið 
vandlega upplýsingar á umbúðum og fylgiseðli fyrir notkun lyfsins. Leitið til læknis eða lyfjafræðings sé þörf 
á frekari upplýsingum um áhættu og aukaverkanir. Sjá nánari upplýsingar um lyfið á www.serlyfjaskra.is.

Otrivin-nef-A4 copy.pdf   1   09/08/2017   11:35

http://www.serlyfjaskra.is/

Dóra landkönnuður – fyrsta stiklan
Fyrsta stiklan úr Nickelodeon-myndinni 
Dora and the Lost City of Gold var frum-
sýnd á dögunum en myndin sækir efnið í 
teiknimyndaþættina um Dóru landkönnuð 
sem notið hafa mikilla vinsælda víða um 
lönd um árabil, þ. á m. á Íslandi. Það er 
Isabela Moner sem leikur Dóru og sést hún 
hér á myndinni fyrir ofan ásamt foreldrum 
sínum sem þau Eva Longoria og Michael 
Peña leika. Myndin, sem leikstýrt er af James 
Bobin (Muppets Most Wanted, Alice Through 
the Looking Glass), segir frá því þegar foreldrum Dóru er rænt sem 
þýðir auðvitað að Dóra verður að fara í málið og bjarga þeim áður 
en það er um seinan. Myndin verður frumsýnd í ágúst og í öðrum 
stórum hlutverkum eru m.a. Temuera Morrison, Eugenio Derbez 
og Jeffrey Wahlberg sem lekur Díegó, besta vin Dóru. Sjáið stikluna.

Svindl á svindl ofan
The Hustle nefnist ný mynd eftir leikstjórann Chris Addison eftir 
handriti Jac Schaeffer, en það er byggt á handriti myndarinnar 
Dirty Rotten Scoundrels sem sló í gegn árið 1988 með Michael 
Caine, Steve Martin og Glenne Headly í aðalhlutverkum, en handrit 
hennar var aftur byggt á handriti myndarinnar Bedtime Story frá 
árinu 1964 þar sem Marlon Brando, David Niven og Shirley Jones 
léku aðalhlutverkin. Í þetta sinn eru það hins vegar þær Anne 
Hathaway og Rebel Wilson sem bregða sér í hlutverk svindlara 
sem taka höndum saman um að svindla milljónir út úr grunlausum 
milljónamæringum með alls konar falsi. Rebel er týpan sem 
Steve Martin lék í Dirty Rotten Scoundrels en Anne leikur þá sem 
Michael Caine lék þar. Sagan er að sjálfsögðu ekki alveg sú sama 
þótt grunnurinn sé það og hver veit nema hérna sé kominn einn 
af grínsmellum ársins. Við komumst að því þann 10. maí þegar 
myndin verður frumsýnd, en óhætt er að segja að bráðfjörug 
stiklan lofi góðu enda rekur þar hver brandarinn annan.

Maíhrollurinn!
Við höfum áður fjallað lítillega um myndina 
Brightburn en minnum nú á hana aftur því hún 
verður ein af aðalmyndum kvikmyndahúsanna 
í maí og þar með í næsta blaði. Brightburn er í 
leikstjórn Davids Yarovesky en hún er framleidd 
af James Gunn, þeim sem gerði Guardians of 
the Galaxy-myndirnar, og er handritið eftir 
bróðir hans, Brian Gunn, og frænda þeirra, Mark 
Gunn. Vaxandi orðrómur er um að þessi mynd 
eigi eftir að koma verulega á óvart en hún er sögð einkar frumleg 
blanda af vísindaskáldsögu, ofurhetjumynd og hrollvekju og segir 
frá pilti einum sem hreinlega fellur til jarðar utan úr geimnum 
og reynist að sjálfsögðu mun hættulegri en hann sýnist í fyrstu. 
Stiklurnar úr Brightburn eru vægast sagt magnaðar og hafa gefið 
áðurnefndum orðróm byr undir báða vængi. Kíkið á þær.

Ungar í anda
Ein af uppáhaldsmyndum margra frá árinu 2018 er hin launfyndna 
og stórskemmtilega Book Club þar sem leikkonurnar Diane Keaton, 
Jane Fonda, Candice Bergen og Mary Steenburgen fóru á kostum 
í hlutverki fjögurra kvenna sem ákváðu að taka ástamálin í gegn 
með mönnum sem þeir Andy Garcia, Craig T. Nelson, Don Johnson 
og Richard Dreyfuss léku. Fólk sem kunni vel að meta þann húmor 
ætti að veita myndinni Poms athygli en hún er gerð af sama fólki 
og gerði Book Club og verður frumsýnd í maí. Diane Keaton er aftur 
í einu aðalhlutverkanna og leikur hér hana Mörthu sem er frekar 
vonsvikin með lífið og tilveruna eins og hún er orðin. Hún skráir 
sig inn á nokkurs konar hressingarmiðstöð sem konur á hennar 
aldri sækja sér til heilsubótar og þar kviknar sú hugmynd að stofna 
hvatningarsveit (cheer leading squad) og taka þátt í keppni þeirra 
bestu. Með önnur stór hlutverk fara m.a. gamalkunnar leikkonur 
eins og Pam Grier, Rhea Perlman, Jacki Weaver og Celia Weston.



Algjört
súkkulæði!

Íslenskt í maí
Íslenska myndin Eden er á dagskrá kvikmyndahúsanna í maí en hún 
er önnur bíómynd leikstjórans og handritshöfundarins Snævars 
Sölva Sölvasonar sem sendi frá sér hina stórskemmtilegu Albatross 
í júní 2015, en hún  fjallaði um Reykvíkinginn Tomma sem elti 
unnustuna vestur á firði og hóf þar störf á golfvellinum í Bolungar-
vík. Hér segir Sölvi okkur gjörólíka sögu af parinu Lóu og Óliver sem 
leiðst hafa út í fíkniefnasölu en dreymir um að skapa sér allt annað 
og betra líf þegar þau hafa aflað nægra peninga. Þegar þau lenda 
upp á kant við skæð undirheimaöfl gjörbreytist allt og í gang fer 
barátta upp á líf eða dauða. Með hlutverk Lóu og Ólivers fara Telma 
Huld Jóhannesdóttir og Hansel Eagle en með önnur hlutverk fara 
bæði þjóðkunnir leikarar og ungir og upprennandi sem ekki hafa 
leikið í bíómynd áður. Sjá má glænýja stiklu úr myndinni á netinu.

Strákurinn frá helvíti
Ein af myndum maímánaðar er ný 
mynd um piltinn frá helvíti, Anung 
Un Rama, öðru nafni Hellboy. Hún 
er í leikstjórn Neils Marshall sem tók 
við taumunum úr hendi Guillermos 
del Toro en hann gerði eins og 
kunnugt er Hellboy-myndirnar tvær 
árin 2004 og 2008 með Ron Perlman 
í titilhlutverkinu. Átti þessi mynd upphaflega að verða þriðja 
myndin í þeirri seríu en frá því var fallið árið 2014 og ákveðið að 
byrja upp á nýtt, í þetta sinn með David Harbour í aðalhlutverki. 
Um upprunasögu er því að ræða, a.m.k. til að byrja með (Hellboy 
kom fyrst fram á sjónarsviðið 1994), en annars er myndin sögð 
sækja efnið í sögurnar, eða öllu heldur söguseríurnar Darkness Calls 
(2007), The Wild Hunt (2008) og The Storm and the Fury (2010). Við 
kynnum þessa mynd nánar í næsta blaði en bendum áhugasömum 
á stiklurnar sem valda sannarlega engum vonbrigðum.

Getur hann lifað af?
Af öllum þeim myndum sem frumsýnd-
ar verða í maí þá bíða áreiðanlega mjög 
margir spenntastir eftir þriðju John 
Wick-myndinni, Chapter 3 - Parabellum, 
sem er þráðbeint framhald myndar 
númer tvö og byrjar þar sem sú mynd endaði. Eins og í henni og 
fyrstu myndinni má búast við meiriháttar hasar þar sem syngur 
í vopnunum enda er John nú svo gott sem dauðadæmdur þar 
sem allir leigumorðingjar heims og fleiri til eru á hælum hans í 
von um verðlaunin sem fylgja því að kála honum. En John mun 
að sjálfsögðu ekki gefast upp baráttulaust og þeir munu alveg 
áreiðanlega skipta tugum sem falla í valinn áður en hann sjálfur 
fer yfir móðuna miklu, þ.e. ef hann finnur þá ekki leið til að lifa öll 
ósköpin af. Við þeirri spurningu fáum við svar þann 17. maí.

Ljótt er bara hugtak
Teiknimyndin UglyDolls er væntanleg 
í bíó í byrjun maí en hún er byggð á 
sögum um samnefnd leikföng, brúður 
sem komu upphaflega á markað árið 
2001 og urðu brátt afar vinsælar. Mynd-
in er gerð af teiknimyndafyrirtækinu 
Illumination sem gerði m.a. myndirnar 
um Gru og litlu gulu skósveinana og nú 
síðast The Grinch um hann Trölla sem 
stal jólunum. Hér er um mikið og litríkt ævintýri að ræða þar sem 
tónlist spilar stórt hlutverk en í enskri talsetningu myndarinnar eru 
það einmitt tónlistarfólkið Kelly Clarkson og Nick Jonas sem tala 
fyrir tvær helstu persónurnar. Við kynnum þessa mynd að sjálf-
sögðu betur í næsta blaði, en henni er spáð miklum vinsældum.

Bíófréttir – Væntanlegt



PADDINGTON 2
20. APRÍL

ATVINNUMENNIRNIR OKKAR
SUNNUDAGA

ÞÚ ÁTT SKILIÐ

SKEMMTILEGT 
SJÓNVARP Í APRÍL

DEADPOOL 2
20. APRÍL

GAME OF THRONES
HEFST 15. APRÍL

HEIMSÓKN
MIÐVIKUDAGA

GREY´S ANATOMY
MIÐVIKUDAGA

stod2.is   1817
Tryggðu þér áskrift

Þú getur horft á fyrri þáttaraðir á

BRITAIN'S GOT TALENT
FÖSTUDAGA

HEFST 
12. APRÍL

KILLING EVE
SUNNUDAGA

HEFST 
14. APRÍL

BARRY
FIMMTUDAGA

HEFST 
18. APRÍL

SPORÐAKÖST
ÞRIÐJUDAGA

HEFST 
16. APRÍL

NÆTURGESTIR
HEFST 29. APRÍL

http://stod2.is/

Myndasyrpa

Það var glatt á hjalla á South by Southwest-kvikmyndahátíðinni sem  
haldin var í Austin í Texas í mars, ekki síst hjá þessum fimm sem þarna  

standa fyrir framan aðdáendahóp við kynningu á myndinni Shazam! Sá 
skeggjaði er leikstjórinn David F. Sandberg en hinir fjórir, Mark Strong, 
Zachary Levi, Asher Angel og Jack Dylan Grazer, leika aðalhlutverkin.

Sennilega kannast fáir lesendur við þessi tvö, þau 
Tobias Iaconis og Mikki Daughtry, en þau fá hér 
heiðursmyndbirtingu fyrir að hafa skrifað sögur  

og handrit tveggja af myndum aprílmánaðar,  
þ.e. Five Feet Apart og The Curse of La Llorona. 

Seth Rogen og Charlize Theron mættu með hvort annað upp á  
arminn á South by Southwest-hátíðina til að vera viðstödd sýningu á 
rómantísku gamanmyndinni Long Shot eftir Jonathan Levine þar sem  

þau leika gamla skólafélaga sem hittast á ný og verða ástfangin. Mynd- 
in verður frumsýnd hér á landi í júní og þykir afar líkleg til vinsælda.

Árleg verðlaunahátíð bandarískra krakka, eða The Kid’s Choice Rewards,  
fór fram 23. mars en þar eru valdir verðlaunahafar slímaðir um leið og  

þeim eru afhent verðlaunin. Chris Pratt var á meðal þeirra heppnu í  
þetta sinn en hann var kosinn uppáhalds naglinn (Favorite Butt-Kicker)  
fyrir frammistöðuna sem Owen Grady í Jurassic World: Fallen Kingdom.

Benedict Cumberbatch tók á dögunum þátt í hinni 
árlegu góðgerðarsöfnun í Bretlandi sem kennd er  
við Rauða nefið og lét sig ekki muna um að taka  
þeirri áskorun í leiðinni  að demba sér með nefið 

út í ískalda tjörn í Hampstead-garðinum í London. 

Tvíburarnir Hugo og Lucas Lavoie mættu 
spenntir á South by Southwest-hátíðina 

enda skipta þeir með sér hlutverki í mynd-
inni Pet Sematary sem var sýnd á hátíð-
inni. Þeir fengu samt ekki að sjá hana.

Þau Cole Sprouse og Haley Lu Richardson sem leika aðalhlutverkin í 
myndinni Five Feet Apart eru nú á fullu að kynna myndina og virðast  
skemmta sér vel í leiðinni. Hér bregða þau á leik fyrir ljósmyndara.



1.299 kr.
Original kjúklingabringa, ostur, 
beikon, kartöfluskífa, iceberg 
salat, tómatsósa og léttmajónes

1.999 kr.
Bacon Tower borgari,
3 Hot Wings, franskar,
gos og páskasmakk

Nýjasta mynd spænska kvikmyndagerðarmannsins Pedros Almodóvar, 
Dolor y gloria, eða Sársauki og sigur, var frumsýnd á Spáni 22. mars og  

hefur að sjálfsögðu fengið toppdóma eins og flestar myndir hans í  
gegnum árin. Í aðalhlutverkum eru þau Penélope Cruz og Antonio 
Banderas sem mættu að sjálfsögðu á svæðið ásamt meistaranum.

Myndasyrpa

Hjónin Emily Blunt og John Krasinski eru nú komin á fulla ferð við  
gerð myndarinnar A Quiet Place 2, en eru þögul sem gröfin varðandi 

leikaraval og söguþráð. Meðfylgjandi mynd var tekin af þeim á 
verðlaunahátíð bandarískra handritshöfunda þar sem John var til- 

nefndur fyrir handritið að fyrri myndinni en þurfti svo að lúta í lægra  
haldi fyrir Bo Burnham og handriti hans að myndinni Eighth Grade.

Það gerist áreiðanlega ekki oft að þessar fimm séu staddar á sama stað  
á sama tíma og því síður að þær stilli sér upp saman. Það gerðist samt  

á síðustu Grammy-verðlaunahátíð. Þetta eru frá vinstri Jada Pinkett  
Smith, Michelle Obama, Alicia Keys, Jennifer Lopez og Lady Gaga.

Kvikmyndin Tolkien í leikstjórn Domes Karukoski (Tom of Finland) er  
nú svo gott sem tilbúin og verður hún forsýnd í Bretlandi í maí áður  
en hún fer í almenna dreifingu. Segja þeir sem til þekkja að þarna sé 

sennilega komin ein þeirra mynda sem keppa munu um a.m.k. bresku 
BAFTA-verðlaunin í janúar nk. Á myndinni má sjá þau Nicholas Hoult í 

hlutverki J.R.R. Tolkiens og Lily Collins sem leikur eiginkonu hans, Edith.

Tökum á  myndinni The Kitchen í New York er nú lokið, en hana stendur  
til að frumsýna í ágúst eða september. Myndin gerist á áttunda áratug  

síðustu aldar og segir frá eiginkonum fjögurra mafíósa sem ákveða  
að halda glæpastarfsemi manna sinna við á meðan þeir sitja í stein- 

inum. Athygli vekur að myndin er flokkuð sem glæpa- og hasarmynd  
því þær sem leika eiginkonurnar eru allar mun þekktari fyrir gamanleik. 
Þetta eru þær Tiffany Haddish, Melissa McCarthy, Annabella Sciorra og 

Elisabeth Moss, en leikstjóri og handritshöfundur er Andrea Berloff.

Þessi tvö, leikkonan Elsie Fisher og leikstjórinn og handritshöfundurinn  
Bo Burnham, hafa verið á allra vörum í Hollywood það sem af er þessu  

ári enda hafa þau vart haft við að taka á móti verðlaunum og viðurkenn-
ingum fyrir myndina Eighth Grade sem Elsie leikur aðalhlutverkið í og Bo 

skrifar handritið að og leikstýrir. Ykkur er óhætt að leggja nöfnin á minnið.



SPENNANDI
BÍÓSUMAR

BRIGHTBURN
24. MAÍ

DARK PHOENIX
7. JÚNÍ

MEN IN BLACK: INTERNATIONAL
14. JÚNÍ

SPIDER-MAN: FAR FROM HOME
5. JÚLÍ

Shazam!

Nýir kraftar – Nýtt hlutverk

Aðalhlutverk: Zachary Levi, Jack Dylan Grazer, Asher Angel, Mark 
Strong, Djimon Hounsou, Grace Fulton, Cooper Andrews og Rosa 
Vasquez Leikstjórn: David F. Sandberg Bíó: Sambíóin Álfabakka, 
Kringlunni, Egilshöll, Keflavík og Akureyri, Laugarásbíó, Bíóhúsið 
Selfossi, Ísafjarðarbíó, Eyjabíó, Bíóhöllin Akranesi, Skjaldborgarbíó  
og Króksbíó

132
mín

Frumsýnd 5. apríl
l Fyrir utan margar stuttmyndir á leikstjóri Shazam!, David F. Sand-
berg, að baki bíómyndirnar Lights Out og Annabelle: Creation.

l Nafnið Shazam! er myndað úr upphafsstöfum þeirra sem Billy Bat-
son fær ofurkrafta sína frá, þ.e. Sólómons, Herkúlesar, Atlas, Seifs 
(Zeus), Akkilesar og Merkúrs, sem flestir tilheyra grískri goðafræði.

Billy Batson er 14 ára munaðarlaus strákur sem í byrjun sög-
unnar er að flytja inn á sitt sjöunda fósturheimili eftir að hafa 
verið úthýst af því sjötta vegna slæmrar hegðunar, rétt eins 
og í hin fimm skiptin. Kvöld eitt þegar hann er á flótta undan 
strákum sem ætla að berja hann lendir hann í nokkurs konar 
hliðarveröld þar sem verulega dularfullur galdrakarl gefur 
honum krafta til að breyta sér í fullorðnu ofurhetjuna Shazam! 

Sagan um ofurhetjuna Billy Batson/Shazam! er ein elsta ofurhetju-
sagan en persónan kom fyrst fram á sjónarsviðið árið 1939 og var 
með allra vinsælustu ofurhetjum á fimmta áratug síðustu aldar. 
Þetta er samt í fyrsta sinn sem gerð er kvikmynd í fullri lengd um 
þennan kostulega og gríðaröfluga karakter og um leið er Shazam! 
sjöunda myndin í ofurhetjuheimi DC-Comics. Til að byrja með 
hefur Billy/Shazam! ekki nokkra hugmynd um hvaða ofurkröftum 
hann býr yfir og því síður hvernig hann á að stjórna þeim. Sú 
þekking kemur auðvitað með reynslunni og ekki seinna vænna 
því framundan er barátta við hinn hræðilega dr. Thaddeus Sivana ...

Jack Dylan Grazer leikur Freddy Freeman, fóstbróður Billys Batsons og 
þann eina sem þekkir leyndarmál hans. Billy er leikinn af Asher Angel 

þegar hann er fjórtán ára en svo tekur Zachary Levi við þegar hann 
breytir sér í Shazam! sem hefur úr mörgum ofurkröftum að velja.

Shazam!

Ofurhetjur / Gamanmynd

Punktar ....................................................

Captain Marvel.

Veistu svarið?
Þegar Shazam! kom fram á sjónarsviðið árið 
1939 hét hann reyndar allt öðru nafni og fékk 
ekki Shazam!-heitið fyrr en árið 1972 þegar því 
var breytt vegna flókinna höfundarréttarmála. 
Hvað hét þessi ofurhetja upphaflega?

Á meðal margra mismunandi ofurkrafta sem Shazam! býr yfir er máttur 
eldingarinnar en sá kraftur kemur beint frá Seifi sem var líka þrumuguð. 

Mark Strong leikur vonda kallinn Thaddeus Sivana, en hann nýtur  
m.a. aðstoðar sjö púka sem heita í höfuðið á dauðasyndunum sjö.



Shazam!

landsbankinn.isLandsbankinn 410 4000

Landsbankinn greiðir 6.000 kr. mótframlag þegar fermingarbörn
leggja 30.000 kr. eða meira inn á Framtíðargrunn eða í verðbréfa-
sjóð. Ef báðir kostir eru nýttir leggur Landsbankinn því til 12.000 kr.
í mótframlag. Þannig viljum við hvetja til sparnaðar.

Nánari upplýsingar um sparnað og verðbréfasjóði má nálgast á landsbankinn.is/sparnaður.

Sparaðu og við
hvetjum þig áfram

http://landsbankinn.is/
http://landsbankinn.is/sparna%C3%B0ur.

Pet Sematary

Stundum er best að gera ekkert

Aðalhlutverk: Jason Clarke, John Lithgow, Amy Seimetz, Maria 
Herrera, Obssa Ahmed, Alyssa Brooke Levine og Lucas Lavoie Leik-
stjórn: Kevin Kölsch og Dennis Widmyer Bíó: Sambíóin Álfabakka, 
Kringlunni, Egilshöll, Keflavík og Akureyri, Smárabíó, Bíóhúsið 
Selfossi, Ísafjarðarbíó, Eyjabíó, Bíóhöllin Akranesi, Skjaldborgarbíó  
og Króksbíó

101
mín

Frumsýnd 5. apríl
l Þetta er í annað sinn sem Pet Sematary er kvikmynduð en fyrri 
myndin var frumsýnd í apríl 1989, eða fyrir réttum 30 árum. Bókin 
sjálf kom upphaflega út 1983 og var fjórtánda bók Stephens King.

l Þess má geta að ástæðan fyrir því að orðið „cemetery“ er stafsett 
ranglega sem „sematary“ í heiti sögunnar er sú að þannig skrifa 
krakkarnir sjálfir heiti grafreitsins sem verður miðpunktur hennar.

Þegar Louis Creed fær stöðu stjórnanda við sjúkrahús í Maine-
ríki flytur hann ásamt fjölskyldu sinni í hús sem stendur við út-
jaðar bæjarins Ludlow. Framtíðin virðist björt eða allt þar til 
voveiflegur atburður verður til þess að Louis grípur til úrræðis 
sem á eftir að gera illt verra - í orðsins fyllstu merkingu!

Pet Sematary er gerð eftir einni af mörgum frægum hrollvekjum 
Stephens King og má því ætla að margir þekki atburðarásina.  Hins 
vegar eru þeir líka örugglega margir sem gera það ekki og af tillits-
semi við þá rekjum við söguna ekki frekar hér enda er auðvitað 
langskemmtilegast að láta það sem gerist í henni koma sér á óvart. 
Þess má þó geta til gamans að Stephen hefur sjálfur sagt í við-
tölum að af öllum þeim hrollvekjum sem hann hefur skrifað sé Pet 
Sematary sú saga sem valdið hefur honum sjálfum mestum óhug.

Við hvetjum að sjálfsögðu alla alvöru hrollvekjuunnendur til að 
skella sér á Pet Sematary, ekki síst þá sem gaman höfðu af síðustu 
Stephen King-mynd, It, en framhald hennar, It: Chapter Two, er 
einmitt væntanlegt í kvikmyndahúsin í septemberbyrjun.

Eftir að Creed-fjölskyldan, sem samanstendur af foreldrunum Rachel  
og Louis, syninum Gage og dótturinni Ellie, kemur sér fyrir á sínu nýja 

heimili í grennd við bæinn Ludlow, komast þau að því að umhverfi  
þeirra er langt frá því að vera eins friðsælt og þau héldu að það væri. 

Pet Sematary

Tryllir / Hrollvekja

Punktar ....................................................

John Carpenter.

Veistu svarið?
Eins og kemur fram hér í punktunum til hægri var Pet 
Sematary fjórtánda bók Stephens Kings og kom hún 
út næst á eftir bókinni Christine. Eftir þeirri sögu gerði 
frægur leikstjóri einmitt mynd sem sló hressilega í 
gegn í kvikmyndahúsum árið 1983. Hvaða leikstjóri?

John Lithgow leikur Jud Crandall sem vingast við Creed-fjölskylduna. 
Með honum á myndinni er Jeté Laurence sem leikur Ellie Creed.



Pet Sematary

Ömurleg brúðkaup 2

Þegar góð ráð verða dýr

Aðalhlutverk: Christian Clavier, Chantal Lauby, Frédérique Bel, Julia 
Piaton, Émilie Caen, Élodie Fontan, Noom Diawara, Ary Abittan, 
Frédéric Chau og Pascal N’Zonzi Leikstjórn: Philippe de Chauveron 
Bíó: Laugarásbíó, Háskólabíó, Sambíóið Keflavík og Borgarbíó 
Akureyri

99
mín

Frumsýnd 12. apríl
l Fyrri myndin, Ömurleg brúðkaup, sló hressilega í gegn árið 2014. 
bæði í heimalandinu Frakklandi og alþjóðlega. Hér á landi var hún 
opnunarmynd Frönsku kvikmyndahátíðarinnar í janúar 2015 og 
var eftir hátíðina sýnd á almennum sýningum við miklar vinsældir.

Þeir eru örugglega margir sem fagna nýju tækifæri til að 
kíkja í heimsókn til Verneuil-hjónanna Claudes og Marie 
sem skemmtu kvikmyndahúsagestum í myndinni Ömurleg 
brúðkaup (Qu'est-ce qu'on a fait au Bon Dieu?) árið 2015 með 
sínum góðhjörtuðu fordómum í garð tengdasona sinna og sjá 
hvaða áskorun bíður þeirra núna nokkrum árum seinna. 

Ömurleg brúðkaup var ein fyndnasta og skemmtilegasta myndin 
sem sýnd var í kvikmyndahúsum árið 2015 og hermt er að þessi 
nýja mynd gefi henni ekkert eftir í þeim lauflétta en oft beitta húmor 
sem Frakkar eru þekktir fyrir. Í þetta sinn snúast vandamál Verneuil-
hjónanna um að dætur hjónanna og menn þeirra eru að spá í að 
flytja frá Frakklandi og til upprunalands eiginmannanna, þ.e. Alsírs, 
Kína, Ísraels og Fílabeinsstrandarinnar. Á þær hugmyndir geta þau 
Claude og Marie ekki fallist og ákveða að fara í róttækar aðgerðir til 
að sanna að Frakkland sé besta land í heimi til að búa í. Inn í málin 
blandast svo foreldrar eins tengdasonarins sem komnir eru til Frakk-
lands til að vera viðstaddir brúðkaup systur hans og komast þá að 
því sér til mikillar skelfingar að hún er að fara að giftast konu ...

Hjónin Claude og Marie Verneuil eru ekki fyrr búin að sætta sig við  
að dætur þeirra hafi gifst mönnum af öðrum uppruna en þær eru  

sjálfar af þegar nýr vandi skýtur upp kollinum sem þarfnast lausnar. 

Ömurleg brúðkaup 2

Gamanmynd

Punktar ....................................................

Jean Reno.

Veistu svarið?
Sá sem leikur Claude, Christian Clavier, er einn 
ástsælasti gamanleikari Frakka fyrr og síðar og 
sló fyrst alþjóðlega í gegn í myndinni Les visiteurs 
árið 1993 ásamt öðrum frönskum leikara sem lék 
aðalhlutverkið á móti honum. Hverjum?

Dæturnar fjórar, Isabelle, Laure, Ségolène og Odile, reyna sem fyrr allt  
sem þær geta til að finna málamiðlanir sem allir geta sætt sig við.

Tengdasynirnir fjórir eru hver frá sínu heimshorninu.



Ömurleg brúðkaup 2

Er maginn í steik?
20 mg, 14 og 28 stk. – fáanlegt án lyfseðils í næsta apóteki

Omeprazol Actavis
– Við brjóstsviða og súru bakflæði

A
ct

av
is

1

1
1

1
0

Omeprazol Actavis, 20 mg magasýruþolin hörð hylki, innihalda virka efnið ómeprazól 
sem tilheyrir flokki lyfja sem kallast „prótónpumpuhemlar“ og er ætlað til notkunar hjá 
fullorðnum til skammtímameðferðar við einkennum bakflæðis (t.d. brjóstsviða og nábít). 
Gleypið hylkin í heilu lagi með hálfu glasi af vatni fyrir mat eða á fastandi maga. 
Lesið vandlega upplýsingar á umbúðum og fylgiseðli fyrir notkun lyfsins. Leitið til
læknis eða lyfjafræðings sé þörf á frekari upplýsingum um áhættu og aukaverkanir.
Sjá nánari upplýsingar um lyfið á www.serlyfjaskra.is

http://www.serlyfjaskra.is/

Undragarðurinn

Velkomin í Undragarðinn

Íslensk talsetning: Agla Bríet Einarsdóttir, Hannes Óli Ágústsson, 
Salka Sól Eyfeld, Björgvin Franz Gíslason, Magnús Jónsson, Tinna 
Hrafnsdóttir, Valur Freyr Einarsson, Oddur Júlíusson, Eyþór Ingi 
Gunnlaugsson, Gabríel Máni Kristjánsson o.fl. Leikstjórn: Lára 
Sveinsdóttir Bíó: Sambíóin Álfabakka, Kringlunni, Egilshöll, Keflavík 
og Akureyri, Laugarásbíó, Háskólabíó, Bíóhúsið Selfossi, Ísafjarðarbíó, 
Eyjabíó, Bíóhöllin Akranesi, Skjaldborgarbíó og Króksbíó

Frumsýnd 12. apríl

Dögg er ung og ákaflega hugmyndarík stúlka sem með aðstoð 
móður sinnar skapar ekki bara söguna um Undragarðinn, 
stórkostlegan skemmtigarð sem stjórnað er af dýrum, heldur 
byggir upp hluta hans heima hjá þeim mæðgum. Þegar Dögg 
finnur síðan fyrir tilviljun gamlan og gleymdan skemmtigarð í 
niðurníðslu reynist ímyndunarafl hennar svo sterkt að garður-
inn hreinlega lifnar við ásamt dýrunum sem Dögg skapaði.

Undragarðurinn er einstaklega skemmtileg teiknimynd, fjörug, fynd-
in og hæfilega spennandi fyrir alla aldurshópa. Fyrir utan Dögg, sem 
óhætt er að segja að sé gædd miklum sköpunarkrafti, kynnumst við 
hér kostulegum dýrahópi, þ. á m. bláa birninum Þrym, villigeltinum 
Grétu, bjórunum og bræðrunum Kobba og Bunka, broddgeltinum 
Stebba (sem er ástfanginn af Grétu) og apanum Smára, en þessi dýr 
eiga eftir að hjálpa Dögg að láta Undragarðinn standa undir nafni!

Undragarðurinn

Teiknimynd

85
mín

l Undragarðurinn verður bæði sýndur með íslenskri talsetningu og 
enskri og í síðarnefndu útgáfunni eru það m.a. þau Sofia Mali, Mila 
Kunis, John Oliver, Ken Jeong, Jennifer Garner, Ken Hudson Camp-
bell, Kenan Thompson, Matthew Broderick, Brianna Denski og 
Norbert Leo Butz sem tala fyrir helstu persónurnar.

Punktar ....................................................

http://o.fl/

Undragarðurinn

Týndur Hlekkur

Týndur í tíma

Íslensk talsetning: Þórhallur Sigurðsson (Laddi), Rúnar Freyr Gíslason, 
Þórdís Björk Þorfinnsdóttir, Arnar Jónsson, Hjálmar Hjálmarsson, Salka 
Sól Eyfeld, Selma Lóa Björnsdóttir, Steinn Ármann Magnússon og 
Eyþór Ingi Gunnlaugsson Þýðandi: Haraldur Jóhannsson Leikstjórn: 
Tómas Freyr Hjaltason Bíó: Laugarásbíó, Smárabíó, Háskólabíó, 
Sambíóið Keflavík og Borgarbíó Akureyri

Frumsýnd 17. apríl

Hlekkur er forsöguleg vera sem er mitt á milli þess að vera api 
og maður, þ.e. hann lítur út fyrir að vera api, en er í raun maður. 
Sem stendur býr hann einn og yfirgefinn í skógi en trúir því að ef 
hann getur fengið landkönnuðinn og lávarðinn Lionel Frost til 
að aðstoða sig muni hann finna ættingja sína í hinum þjóðsögu-
lega dal Sjangrí-La þar sem tíminn er sagður hafa staðið kyrr.

Týndur Hlekkur er gerð af sömu aðilum og gerðu m.a. teiknimyndirn-
ar Kubo and the Two Strings, The Boxtrolls, ParaNorman og Coraline.

Hér segir frá því þegar lávarðinum og landkönnuðinum Lionel Frost 
berst bréf frá einhverjum sem biður hann um að koma og hitta sig 
í skógi einum. Lionel skorast ekki undan þeirri áskorun frekar en 
öðrum og verður að sjálfsögðu mjög hissa þegar hann kemst að 
því að bréfið er frá herra Hlekk, hinum týnda hlekk í þróunarsögu 
mannsins, sem biður hann um aðstoð við að finna ættingja sína. 
Að sjálfsögðu er Lionel til í það og ásamt hinni röggsömu Adelinu 
leggja þeir Hlekkur upp í ævintýralega langferð í leit að Sjangrí-La ...

Týndur Hlekkur

Teiknimynd

95
mín

l Myndin verður sýnd bæði með íslenskri talsetningu og enskri en 
í henni eru það m.a. þau Hugh Jackman, Zach Galifianakis, Zoe 
Saldana, Matt Lucas, Stephen Fry, David Walliams, Emma Thomp-
son og Timothy Olyphant sem tala fyrir helstu persónurnar.

Punktar ....................................................

Five Feet Apart

Eitt skref í einu

Aðalhlutverk: Haley Lu Richardson, Cole Sprouse, Claire Forlani, 
Moises Arias, Parminder Nagra og Kimberly Hebert Gregory 
Leikstjórn: Justin Baldoni Bíó: Laugarásbíó, Smárabíó, Sambíóið 
Keflavík og Borgarbíó Akureyri

116
mín

Frumsýnd 17. apríl

l Til að tryggja að í sögunni væri rétt farið með allt sem viðkemur 
slímseigjusjúkdómnum unnu aðstandendur hennar og allir leikar-
arnir náið með bandarísku samtökunum Claire’s Place sem styðja 
við bak sjúklinga sem þjást af þessum arfgenga sjúkdómi. 

l Cole Sprouse hóf leiklistarferil sinn aðeins ársgamall þegar hann 
og eineggja tvíburabróðir hans, Dylan, skiptu með sér hlutverki 
Patricks Kelly í sjónvarpsþáttunum Grace Under Fire næstu fimm ár, 
þ.e. frá 1993 til 1998. Þeir léku síðar Julian, son Adams Sandlers í 
Big Daddy, og vafalaust muna svo Friends-aðdáendur eftir Cole í 
hlutverki Bens Gellar, sonar Ross Gellar sem David Schwimmer lék.

Þau Will og Stella eru ungt fólk sem þjáist af hinum arfgenga 
sjúkdómi Cystic Fibrosis sem á íslensku hefur verið kallaður 
slímseigjusjúkdómur og er enn sem komið er ólæknandi. Þau 
kynnast á sjúkrahúsi þar sem þau sækja hin ýmsu meðferðar-
úrræði og á milli þeirra kvikna rómantískar tilfinningar.

Five Feet Apart er raunsönn og hrífandi, rómantísk ástarsaga þar 
sem tvær af framtíðarstjörnum Bandaríkjanna, þau Cole Sprouse 
og Haley Lu Richardson, fara á kostum í vandasömum hlutverkum.

Um leið og þau Will og Stella hittast og verða ástfangin komast þau 
ekki hjá því að horfa til vandamálanna við sambandið sem eru af 
margvíslegum toga, þ. á m. það að þeim er bannað að koma nær 
hvort öðru en sem nemur fimm fetum. Það setur að sjálfsögðu 
stórt strik í reikninginn auk þess sem ýmislegt annað við þennan 
sjúkdóm, sem á árum áður dró fólk yfirleitt til dauða, skerðir allar 
framtíðarhorfur þeirra. En sem fyrr lætur ástin ekki að sér hæða ...

Five Feet Apart

Rómantík / Drama

Punktar ....................................................

Split.

Veistu svarið?
Haley Lu Richardson skapaði sér upphaflega nafn 
sem dansari og danshöfundur áður en hún hellti sér 
út í leiklistina fyrir nokkrum árum. Hún lék m.a. eina 
af stúlkunum þremur sem Kevin Wendell Crumb tók í 
gíslingu í einni af myndum ársins 2016. Hvaða mynd?

Með aðalhlutverkin í myndinni fara þau Cole Sprouse og Haley Lu 
Richardson og hafa þau hlotið mikið lof fyrir frammistöðu sína. 

Myndin dregur heiti sitt af því að vegna sjúkdómsins er þeim Stellu  
og Will skipað að halda sig í a.m.k. fimm feta fjarlægð frá hvort öðru.



Five Feet Apart

SPECIAL K
PRÓTEINSTYKKI

 JÁKVÆÐ ORKA, JÁKVÆÐ HOLLUSTA!

EINUNGIS 120 KALORÍUR!

FULLT AF ALVÖRU PRÓTEINI —
HNETUM, FRÆJUM

OG MÖNDLUSMJÖRI 

The Curse of La Llorona

Ekki opna út

Aðalhlutverk: Linda Cardellini, Raymond Cruz, Marisol Ramirez, 
Patricia Velasquez, Sean Patrick Thomas, Tony Amendola, Roman 
Christou og Jaynee-Lynne Kinchen Leikstjórn: Michael Chaves  
Bíó: Sambíóin Álfabakka, Kringlunni, Egilshöll, Keflavík og Akureyri, 
Bíóhúsið Selfossi, Ísafjarðarbíó, Eyjabíó, Bíóhöllin Akranesi, 
Skjaldborgarbíó og Króksbíó

93
mín

Frumsýnd 17. apríl

l Sagan í myndinni sækir innblásturinn í latneska þjóðsögu um 
Mariu sem ærðist þegar hún komst að því að eiginmaður hennar 
hefði ákveðið að fara frá henni og drekkti tveimur sonum þeirra í 
nærliggjandi á. Maria sá þegar eftir verknaði sínum og hóf árang-
urslausa leit að drengjunum sem endaði með því að hún drukknaði 
sjálf. Henni var hins vegar meinuð innganga í himnaríki þar til hún 
hefði fundið drengina og síðan hefur hún leitað þeirra grátandi á 
milli lífs og dauða. Í þeirri leit á hún það svo til að nema börn ann-
arra á brott og drekkja þeim. Þessi draugasaga var, og er kannski 
enn, notuð til að hræða börn frá því að vera of lengi úti á kvöldin.

Anna Garcia er félagsráðgjafi, ekkja og tveggja barna móðir 
sem lætur taka tvo syni úr umsjá móður sinnar á grunni rök-
studds gruns um að hún hafi beitt þá harðræði. Anna lætur 
vista synina hjá fósturfjölskyldu og kemst ekki að því fyrr en 
of seint að þar með gerði hún skelfilegustu mistök ævi sinnar.

The Curse of La Llorona er nýjasta hrollvekjan úr smiðju James 
Wan og um leið sjötta myndin í Conjuring-seríunni, eða kannski 
öllu heldur fjórða hliðar-og upprunasagan í þeirri seríu á eftir 
Annabelle-myndunum tveimur og The Nun. Myndin gerist í Los 
Angeles árið 1973, skömmu eftir atburðina í Annabelle, og segir frá 
félagsráðgjafanum Önnu Garcia sem ásamt börnum sínum lendir 
í vægast sagt hrollvekjandi baráttu við skelfilega vofu sem ásælist 
börnin í þeim tilgangi að drekkja þeim. Anna bregður á það ráð að 
fá til liðs við sig særingamanninn reynda, Rafael Olvera (Raymond 
Cruz), en jafnvel hann á fá svör við ofurmætti hinnar illu vofu ...

The Curse of La Llorona

Tryllir / Hrollvekja

Punktar ....................................................

Green Book.

Veistu svarið?
Sú sem leikur Önnu Garcia, Linda Cardellini, birtist 
síðast á hvíta tjaldinu í gjörólíkri Óskarsverðlauna-
mynd þar sem hún lék eiginkonu annarrar aðal-
persónunnar, Tonys „Lip“ Vallelonga. Í hvaða mynd?

Linda Cardellini leikur félagsráðgjafann og ekkjuna Önnu Garcia  
og börn hennar tvö, Chris og Samönthu sem hin grátandi vofa  
ásælist, leika þau Roman Christou og Taynee-Lynne Kinchen.

Presturinn Perez, sem kom talsvert við sögu í myndinni Annabelle, 
mætir hér á svæðið á ný í túlkun sama leikarans, Tonys Amendola.

Patricia Velasquez leikur nöfnu sína Patriciu Alvarez en það er einmitt 
dauði sona hennar sem kallar ógæfuna yfir Önnu og hennar börn.



The Curse of La Llorona

FRUMSÝND 5.  APRÍL

ÁLFABAKKAAKUREYRI KRINGLUNNIKEFLAVÍK

Avengers: Endgame

Allar sögur enda

Aðalhlutverk: Brie Larson, Scarlett Johansson, Chris Hemsworth, 
Chris Evans, Josh Brolin, Robert Downey Jr., Elizabeth Olsen, Karen 
Gillan, Evangeline Lilly, Tom Holland, Paul Rudd, Michelle Pfeiffer 
o.fl. Leikstjórn: Anthony og Joe Russo Bíó: Sambíóin Álfabakka, 
Kringlunni, Egilshöll, Keflavík og Akureyri, Laugarásbíó, Smárabíó, 
Bíóhúsið Selfossi, Ísafjarðarbíó, Eyjabíó, Bíóhöllin Akranesi, 
Skjaldborgarbíó og Króksbíó

?
mín

Frumsýnd 24. apríl

l Eins og við höfum áður greint frá í blaðinu er allt útgefið kynn-
ingarefni myndarinnar, þ.e. tvær stiklur, auglýsingin sem sýnd var í 
hálfleik úrslitaleiksins í bandaríska fótboltanum, Superbowl, og allar 
ljósmyndir úr fyrstu 15–20 mínútum myndarinnar. 

l Þegar þetta er skrifað er ekki búið að staðfesta hvað Endgame er 
löng en orðrómur er um að hún verði rúmir þrír tímar (185 mínútur). 

l Fyrri stiklan úr Endgame sló met þegar hún varð fyrsta YouTube-
myndbandið til að fá milljón „læk“ innan fjögurra tíma. Í kjölfarið sló 
hún svo áhorfsmet þegar 289 milljón manns skoðuðu hana á fyrsta 
sólarhringnum, en það met átti Infinity War með 230 milljón áhorf.

l Hermt er að Endgame sé síðasta myndin í Marvel-Universe-serí-
unni áður en henni verður skipt upp í tvo aðskilda heima sem þó 
eiga eftir að blandast saman í myndum framtíðarinnar. Sagt er að 
næsta Spider-Man-mynd, Far From Home, sé upptaktur þessarar nýju 
seríu. Athugið að þetta er algjörlega óstaðfestur orðrómur.

l Vegna ljósmyndar sem birtist úr setti þessarar myndar sem þótti  
grunsamlega lík settinu í 2012-myndinni Avengers Assemble giska 
margir spekingar á að Endgame innihaldi ferðalag aftur í tímann.

l Vegna leyndarinnar sem hvílt hefur yfir söguþræði myndarinnar 
eru líkur á að kreditlistinn sem gefinn hefur verið út yfir leikarana 
sé ekki endanlegur og að nöfn ýmissa séu ekki birt til að leyna því 
að persónurnar sem þeir hafa leikið komi fram í myndinni. Hins 
vegar er þegar ljóst að a.m.k. sumar persónanna sem dóu eða 
„leystust upp“ í Infinity War snúa aftur í Endgame þótt áhöld séu 
um hvort þær komi fram í sögunni sjálfri eða í „flashbökkum“ ... eða 
jafnvel í fyrrnefndu tímaferðalagi ... ef það er þá í myndinni.

l Þess má að lokum geta til upprifjunar að þær meginpersónur 
sem dóu (eða virtust a.m.k. deyja) í Infinity War voru Loki, Hemdall, 
Collector, Gamora, Vision, Black Order, Spider-Man, Black Panther, 
Doctor Strange, Winter Soldier, Mantis, Groot, Drax, Peter Quill, 
Scarlet Witch, Falcon, Maria Hill og Nick Fury.

Það er ekki ofsagt að aldrei áður hafi jafnmargt kvikmynda-
áhugafólk beðið jafnspennt eftir nokkurri mynd og framhald-
inu af Infinity War þar sem hinum máttuga Thanos tókst það 
illa ætlunarverk sitt að þurrka út helming alls lífs á jörðinni 
með einum fingrasmelli og krafti eilífðarsteinanna. Biðinni 
lýkur þegar Endgame verður heimsfrumsýnd á Íslandi 24. apríl.

Það er fastlega reiknað með að Avengers: Endgame slái aðsóknar-
met á sinni fyrstu sýningarhelgi en það met á nú fyrri myndin sem 
var frumsýnd á sama tíma í fyrra og endaði síðan í fjórða sæti listans 
yfir aðsóknarmestu myndir allra 
tíma. Mjög líklegt er að Endgame 
slái hana út í heildaraðsókn líka 
og geri jafnvel atlögu að öðru 
sætinu sem Titanic vermir í dag.

Eins og allir sem þekkja til vita 
hefur söguþræðinum í Endgame 
verið haldið kirfilega leyndum 
og hefur það að sjálfsögðu átt 
sinn þátt í spennunni sem hefur 
myndast í kringum frumsýning-
una. Viljum við minna alla þá sem 
verða með þeim fyrstu að sjá 
myndina að spilla henni alls ekki 
fyrir öðrum með því að segja frá 
því sem gerist í henni.

Avengers: Endgame

Ofurhetjur / Hasar

Punktar ....................................................

Captain America-myndirnar The Winter Soldier og Civil War.

Veistu svarið?
Avengers: Endgame er leikstýrt af bræðr-
unum Anthony og Joe Russo en þeir gerðu 
einnig Infinity War og höfðu þar á undan gert 
tvær aðrar Marvel-myndir. Hvaða myndir?

http://o.fl/

